
Temme]na l-harsa taghna lejn l-istorja tal-Knisja ta’ San [
e Cﬁljan OSpldher fl-ahhar edizzjoni ta’ dan l-annwal Lapsi &5
" b’harsa lejn il-vizta pastorali tal-Isqof Michele Giralomo
" Molina bejn 1-1678 u 1-1680. Ikkonkludejna billi ghedna |

li kellu jkun dan I-Isqof 1i jzur il-knisja ghall-ahhar darba.
. Dan ghaliex is-sucéessuri ta’ Molina kellhom isibu knisja
¢dida mibnija mis-sisien fiz-zjarat pastorali taghhom fil-
Parrocca ta’ Birkirkara fis-snin ta’ wara'. Fl-introduzzjoni
taghna ghal din is-sensiela’ ghamilna ac¢enn ghad-
deskrizzjoni tal-knisja li hallielna I-istoriku Achille
Ferris fil-ktieb tieghu Descrizione Storica delle Chiese |
di Malta e Gozo. F’din id-deskrizzjoni Ferris jghidilna | <
‘La sua primittiva chiesuola e’ antichissima, fabbricata L-lsqof Michele Golamo
verso [-1580. Essa pero’ venne riedficata nel 1682°3. Fuq .
l-ewwel parti ta’ din l-istqarrija tkellimna fit-tul dawn
l-ahhar tliet edizzjonijiet u rajna li l-knisja mibnija ghat-tieni darba fl-1593 kienet
wahda ffrekwentata u popolari minhabba d-devozzjoni kbira mxerrda ma’ Malta lejn
il-Qaddis Ospidalier li kien meqjum fuq l-altar prin¢ipali ta’ din il-knisja. Ghalhekk
nigu issa biex nitkellmu fuq it-tieni parti ta’ din l-istqarrija ta’ Ferris. Sfortunatment
dan l-istoriku ma jghidilniex minn fejn silet din I-informazzjoni. Madankollu dak li ma
jghidulniex Ferris jghidulna Eugene F. Montanaro li fi studju metikoluz jaghtina taghrif
dettaljat fuq hidma sfiqa biex tinbena knisja gdida ddedikata lil San Giljan Ospidlier
f1-1682%.

Montanaro ppublika dan I-istudju ghall-ewwel darba fl-okkazjoni ta¢-¢elebrazzjonijiet
¢entinarji tal-parroccéa li gew organizzati fl-1991, fi ktieb storiku li nhareg ghall-
okkazjoni. Huwa bbaza l-istudju tieghu fuq sorsi ewlenin inkluzi t-talba li saret lill-
awtoritajiet Ekklezjasti¢i biex titwaqqa I-knisja ezistenti u l-kuntratt innifsu tax-
xogholijiet li sab fl-Arkivji Notarili. Naslu ghalhekk ghall-ewwel punt li rridu naghmlu.
L-ghan ewlieni ta’ dan it-tentattiv tal-1682 kien li tinbena knisja gdida akbar mis-sisien
u mhux li titkabbar dik li kien hemm. Ghalhekk din hija t-tielet binja tal-knisja li qed
nitkellmu dwarha, ghalkemm kif ghedna qabel skond tezi ohra ma nistghux neskludu li
kien hemm knisja ohra qabel 1-1580°.

Biex titwaqqa l-knisja kien jehtieg 1i ssir talba lill-awtoritajiet tal-Knisja. Din saret
lill-Isqof Molina fit-2 ta’ Marzu 1682 mill-Prokuraturi tal-Knisja Don Mario Haxixa u
Domenico Gat u minnha johrog car li I-ghan ta’ dawn it-tnejn min-nies kien li tisahhah
id-devozzjoni lejn San Giljan, devozzjoni ferventi u mifruxa, kif rajna fil-vjagg taghna
fl-istorja tal-knisja s’issa. Dan il-progett mahsub biex issahhah id-devozzjoni kellu
Jkun fmtt ta ss devozzjoni li ¢ertu Baldassare Ciantar kellu lejn dan il-qaddis

i li f”din it-talba jew supplika jissemma li Ciantar kien ser jidhol




li I-Prokuraturi diga kellhom f’idejhom xi pjanta tal-knisja I-gdida. Dan ghaliex fiha-
hemm imsemmi li I-imghallem Bartilmew Camilleri kien diga qabel li jiehu'120 skud
ghall-bini tal-knisja. Haxixa u Gat talbu biex dawn jingabru mill- -imghax tal-flus 1i
kienu jamministraw u minn offerti tad-diversi devoti li kienu jzuru I-knisja minn kull =
rokna tal-gzira. ;

Fl-istudju tieghu Montanaro sab ukoll ir-risposta tal-Kurja Veskovili ghat-talba tal-
prokuaturi li ggib id-data tal-11 ta” Marzu 1682 u li huwa jiddeskrivi bhala ‘formula
xotta xotta’® ghaliex fiha biss kliem ta’ kunsens ghat-talba li saret u ma tidholx fil-merti
tal-istess talba. Din ir-risposta nstabet mill-awtur bhala appendi¢i mal-kuntratt originali
li wiehed jista jqisu bhala s-sors primarju ta’ dan l-istudju.

L-ATT NOTARILI TA’ MARZU 1682

Nigu ghalhekk biex naghtu harsa lejn dan is-sors primarju li, kif jistqarr l-awtur ta’ dan
l-istudju, jaghtina hjiel ta’ kif kienet tahdem il-prattika tal-bini u x-xoghol tal-kuntrattur
gewwa Malta fl-ahhar tas-seklu XVII. Il-kuntratt tax-xoghol sar il-Belt Valletta ghand
in-Nutar Pietru Attard nhar is-6 ta’ Marzu 1682. Interessanti li dan sar ftit jiem qabel
ma nghata l-kunsens tal-Awtoritajiet Ekklezjasti¢i. Fuq naha wahda dehru I-Prokuraturi
tal-Knisja Haxixa u Gat (it-tnejn minn Birkirkara), filwaqt li n-naha l-ohra deher
I-imghallem Bartilmew Camilleri mill-Gudja. Prezenti ukoll kien hemm il-benefattur
il-Magnifico Baldassare Ciantar li kif diga ghedna dahal biex ihallas parti kbira mill-
ispejjez tal-progett. Ix-xhieda kienu d-Djaknu Don Laurentius Dimech minn Birkirkara
u Don Giovanni Sammut minn Casal Balzano. Permezz ta’ dan l-att notarili I-imghallem
Camilleri ntrabat li jwaqga 1-Knisja ta’ San Giljan fil-limiti tal-Parroééa ta’ Birkirkara
u jibni ohra akbar flokha fuq pjanta tal-Perit Vincenzo Casanova li, milli jidher, kienet
diga fil-pussess tieghu izda li b’xorti hazin mhijiex annessa mal-kuntratt. Ghal din il-
pjanta, li fugha gablu I-partijiet kollha, Casanova thallas is-somma ta’ skud u 8 irbajja.
[I-kuntratt jaghtina sahansitra d-dimensjonijiet tal-knisja: 26 xiber wisa b’52 xiber tul u
gholi ta’ 45 xiber. [l-knisja kellu jkollha zewg kappelli (altari ma jissemmewx) fuq kull
naha tal-korsija b’saqaf ¢kejken ghalihom b’wisa ta’ 17-il xiber. Montanaro jispekula li
l-knisja kellha ghamla ta’ salib Latin.

Nigu issa biex nitkellmu fuq l-aspett finanzjarju tal-progett. I1-Prokuraturi Gat u Haxixa
ntrabtu li jhallsu 120 skud lill-imghallem ghat-twgqqiegh tal-knisja ezistenti u ghall-
bini mill-gdid ta’ knisja akbar u isbah mis-sisien sas-saqaf. Il-kuntratt jirregola ukoll
kif kellhom isiru I-pagamenti; Camilleri nghata 25 skud depozitu akkont tal-120 skud,
filwaqt 1i 1-hlas tad-95 skud ohra kellu jsir bin-nifs (mhux f’dati stabbiliti) f’ammonti
li jvarjaw skond ix-xoghol li kien ged isir. L-ahhar pagament izda ma kellux isir gqabel
il- kmSJa titlesta, bil-perjodu li nghata ikun biss ta s1tt xhur mld-data tal kuntratt —

Ghaldagstant hawn Jldhol fix-xena Baldassare Ciantar, i k1f J
b’qalb kbira ghal din 1—1sp12a ex sua devotione’’. ‘




, “L-att notaﬁli jistabilixxi li Ciantar kellu jhallas ghall-bini taz-zewg kappelli laterali u
~T-ispejjez kollha 1-ohra wara li kienu thallsu I-120 skud mill- -prokuraturi. Dawn l-ispejjez

“ kellhom jigu stmati minn zewg periti mqabbda miz-zewg nahat u gie miftehem ukoll

- li hadd miz-zewg nahat ma seta’ jikkontesta d-decizjoni taghhom. Il-kuntratt jaghtina
sahansitra min kellhom ikunu dawn il-periti. Ciantar hatar lill-Perit Giovanni Barbara,
li fl-1681 inhatar bhala Capo Maestro delle Opere tal-Ordni ta’ San Gwann u li kien
ukoll inginier militari®, filwaqt 1i I-Imghallem Camilleri hatar lil Casanova stess. Il-
pagamenti ta’ Ciantar kellhom l-istess kundizzjonijiet tal-prokuraturi: kellhom isiru
minn zmien ghall-iehor skond ix-xoghol u l-ahhar wiehed, li kellu jikkonsisti fil-bilan¢

* _kollu 1i jien jifdal biex jithallag skond l-istima tal-Periti Barbara u Casanova, wara li

jitlesta x-xoghol. Jidher li I-partijiet kollha koncernati kellhom hegga kbira li I-progett
taghhom jitwettaq, tant hu hekk 1i gabel ma sar il-kuntratt Ciantar kien diga hallas is-
somma ta’ 15-il skud lill-imghallem. Dan il-fatt, kif ukoll dak li semmejna gabel (li
l-kuntratt sar qabel ma hargu l-permessi tal-awtoritajiet) jaghtuna x nifhmu li l-persuni
li semmejna kienu ilhom jahsbu fuq dan il-progett.

Insemmu ukoll lista ta’ kundizzjonijiet li I-kuntratt (miktub bil-Latin) jelenka bl-uzu tal-
lingwa Taljana biex tinftiehem mill-partijiet kollha kon¢ernati. Dawn il-kundizzjonijiet
ghandhom x’jagsmu mal-bini tal-knisja. Fosthom insibu li I-imghallem seta jiddisponi
mill-materjal tal-knisja [-antika u kamra li kienet tmiss maghha fil-bini tal-knisja 1-gdida,
dan minghajr ma jitnaqqaslu ebda hlas. Camilleri kellu jwaqqa’ s-sagristija minghajr
ma jircievi ebda kumpens (lanqas permezz tal-materjal taghha li kellu jinzamm ghall-
uzu tal-prokuraturi) u kellu jiccangja l-art tal-knisja I-gdida. Din kellu jkollha 1-hajt tat-
tramuntana taghha fuq post fejn kien hemm giebja u ghalhekk is-sisien ta’ dan il-hajt
kellhom jinzlu sal-qiegh tal-giebja biex jistriehu fuq blat samm.

IX-XOGHOL FUQ IL-BINI TAL-KNISJA

Montanaro jislet aktar taghrif fuq ix-xoghol li sar fuq il-bini tal-knisja minn zewg atti
ta’ hlas u r¢evuti li saru ghand l-istess Nutar Attard u li sabhom ‘imgeddsa fil-margni
dojoq tal-ewwel folja tal-kuntratt originali’. L-ewwel igib id-data tas-7 ta’ Lulju 1682 u
jirregistra hlas ta’ 16-il skud u 6 irbajja’ li sar mill-prokuraturi lill-Imghallem Camilleri.
L-awtur jispekula 1i dan il-hlas mizeru seta’ jfisser li sa dakinhar ix-xoghol fuq il-bini
tal-knisja (li kellha titlesta sas-6 ta’ Settembru) kien ghadu lura, peress li kif ghedna
aktar il-fuq, il-hlasijiet kellhom isiru skond ix-xoghol. Izda Montanaro jghidilna ukoll
li dan seta’ kien frott in-nuqqas ta’ gbir ta’ flus min-naha tal-prokuraturi. Jafferma
ukoll li mir-ricerka tieghu jidher li gabel din id-data ma kinux saru hlasijiet ohra mill-
prokuraturi ghaliex il-prattika stabbilita kienet li, li kicku dawn kienu saru, kienu jigu
registrati permezz ta’ skrittura prlvata




nkiteb ukoll minn Pietru Attard, Baldassare Ciantar ghamel l-ahhar pagament ta’ 20~ -
skud mill-224 skud li kellu jaghti lill-imghallem Camilleri biex itemm l-obbligi tieghu
hekk kif semmejna aktar ’il quddiem. Dan bilfors ifisser li I-Periti Giovanni Barbara
u Vincenzo Casanova kienu temmew ix-xoghol taghhom 1i jistmaw ix-xoghol li kien
sar fil-bini tal-knisja I-gdida ta’ San Giljan. Fil-fatt l-att jispecifika 1i 1-Periti kienu
ddepozitaw l-istima taghhom fil-Kurja ta’ Kastellanja, tribunal imwaqqaf mill-Ordni

ta’ San Gwann, fi Frar 1863 sabiex l-istess qorti tohrog stima tal-hlas dovut lejhom ghal
dan ix-xoghol. Imma nistagsu x’gara bejn il-kuntratt originali u dan l-ahhar pagament?
Fejn gew dokumentati l-pagamenti l-ohra ta’ 204 skudi minn Ciantar lill-imghallem?
Ghal dan, Montanaro jaghtina risposta ukoll, minkejja n-nuqqas ta’ dokumentazzjoni. I1-
kuntratt tan-Nutar Attard iddattat 21 t’April 1863 jirreferi ghal-kuntratt ichor irregistrat
fl-atti ta’ nutar iehor — Pawlu Zerafa li permezz tieghu gie ddokumentat il-hlas li sar
minn Ciantar lil Camilleri. Sfortunatment m’ghandniex dettalji ta’ kemm kien il-hlas
izda Montanaro, u ahna mieghu, jsostni li huwa wisq probabbli li I-parti I-kbira tal-hlas
dovut lill-imghallem gie registrat fl-att tan-Nutar Zerafa peress li fl-att ta’ April 1863
insibu biss tranzazzjoni ta’ 20 skud biss.

REGISTRU TA’ KONTIJIET

Tkellimna s’issa fuq atti notarili bhala sorsi ewlenin ta’ din il-parti tal-istorja tal-Knisja
ta’ San Giljan. Izda Eugene Montanaro jaghmel uzu ta’ sors iehor biex ikompli jinseg
stampa shiha ta’ dan it-tentattiv biex tinbena knisja gdida. Dan huwa ktieb ta’ kontijiet
‘Esito fatto dalli Medesimi Procuratori della Ven. Chiesa di San Giuliano’, 1i 1-awtur
sab mehmuz mal-kontijiet tal-knisja ghas-snin 1681-1703. Dan id-dokument, li jinkludi
fih spejjez imhallsa lill-Imghallem Camilleri u I-haddiema tieghu u lil mghallmin u nies
tas-sengha ohra i hadmu xogholijiet fil-knisja fosthom tlett itwieqi kbar, gie depozitat
il-Kurja tal-Isqof mill-Prokuraturi Don Mario Haxixa u Domenico Gat. It-total tal-
ispejjez imnizzla f’dan ir-registru, jghidilna l-awtur tal-istudju, jlahhaq 199 skud, 10
irbajja’ u 3 ihbub.

Dan id-dokument jaghtina prova cara li l-progett li tant stinkaw ghalih in-nies i
semmejna s’issa sar realta’, ghaliex kif jikkwotalna Montanaro, dan is-sors jghidilna li
l-Prokuraturi Haxixa u Gat hallsu s-somma ta’ 145 skud lill-Imghallem Camilleri, il-
bennej Mikiel Gaffan u bennejja ohra biex hattew il-Knisja ta’ San Giljan u minflokha
bnew wahda akbar u li tixraq bil-permess tal-Ordinarju (I-Isqof) u f’konformita’ mat-
termini u kundizzjonijiet imnizzla fil-kuntratt mehmuz fl-atti tan-Nutar Pietru Attard,
li sfortunatment ma kellux jara l-knisja lesta. Dan ifisser li I-hlas gabez l-istima li
Camilleri kien ta lill-Prokuraturi gabel ma sar il-kuntratt — li kien ta’ 120 skud.

Wara dawn il-hlasijiet isegwu numru ta’ hlasijiet zghar li jgibu d-data tas-6 u s-7
ta’ Ottubru 1683. Dawn jikkoncernaw fost l-ohrajn. il-bini ta’ zunt1er Jew ‘terazzm




“li ghamlu x-xoghol ‘tat-tbattim tal-art u tat-torba’® u mghallem iehor li gieghed il-
“balvostri mad-dawra. Fis-7 ta’ Ottubru thallset is-somma ta’ 4 rbajja lill-imghallem

ghall-ahharxogholijiet fuq il-knisja. Tqattghu t-tarag tal-altar min-naggara jew ‘pertori’,
~ il-knisja tbajjdet minn mhux anqgas minn tliet bajjada bil-gir mixtri mill-Prokuraturi, u
rega’ nbena hajt li kien twaqga’ biex setghet tinbena I-knisja I-gdida. Zdied madwar il-
knisja gnien zghir u thallas naggar sabiex jongor il-gebel ghax-xatba ta’ dan il-gnien.
Tissemma ukoll logga izda ma nsibu xejn specifikat dwarha.

Montanaro jsemmi ukoll spejjez li thallsu biex jinfethu tlitt itwieqi kbar, u jghidilna
li ‘ghal xi raguni aktar johorgu dettalji fil-ktieb dwar dawn iz-zewg mastrudaxxi milli
dwar il-haddiema kollha 1-ohra'’* Dawn il-mastrudaxxi kienu Mastru Baskal Borg u
Mastru Battista Borg, izda b’xorti hazin il-ktieb ma jghid xejn fuq fejn fil-knisja nfethu
dawn it-twieqi, ghalkemm l-awtur jaghmel riferenza ghal tieqa ohra fis-saqaf fuq l-altar
u possibilment ohra fuq wara tal-altar. Insemmu ukoll I-ispejjez ghall-materjal ta’ dawn
il-‘finestroni’, fosthom: hgieg, kolla, ¢appetti u firrolli. Fl-ahhar ta’ dan il-ktieb ta’
kontijiet [-awtur sab ukoll hlas ta’ skud u 8 irbajja li sar lill-istess Baskal Borg ghal
xoghol fuq grada bis-serratura. I1-ktieb ma jaghtix hjiel fuq l-uzu tal-grada. Jista jkun
11 din kienet tintuza biex tagsam l-altar mill-bqija tal-knisja? Hawnekk infakkar li fir-
rapporti tal-vizti pastorali li rajna flimkien s’issa dejjem tissemma grada li kellha dan
l-uzu.

L-istudju ta’ Montanaro hu ta’ valur inestimabbli ghall-istorja tal-Knisja ta’ San Giljan.
Permezz tieghu dan l-istoriku jaghtina prova ¢ara li 1-Knisja ta’ San Giljan inbniet
ghat-tielet darba f1-1682/3, f’dak 1li huwa jqis bhala ‘miraklu zghir’!' imwettaq mill-
Prokuraturi Haxixa u Gat. Id-dispjacir kbir tal-awtur ta’ dan I-istudju huwa li baga ma
sabx il-pjanta tal-Perit Casanova.

IL-PERIT VINCENZO CASANOVA

In-Nutar Montanaro, fi studju dwar l-istess suggett ripropost fl-1992, fir-rivista Melita
Historica, ikompli jelabora u jaghtina aktar dettalji fuq min kien dan il-perit li hazzez
il-pjanta tal-Knisja ta’ San Giljan'2. Dan l-istudju, flimkien ma’ informazzjoni li sejrin
nisiltu minn sorsi ohra, ilagqghuna mill-qrib mal-attivitajiet professjonali ta’ Casanova
u ta’ kontemporanji tieghu, fosthom il-Perit Giovanni Barbara (1642-1728) li ssmmejna
aktar il-fuqu li jibga msemmi I-aktar bhala l-arkitett tal-Knisja Parrokkjali tas-Salvatur
gewwa Hal-Lija, Mederico Blondel (1628-1698) — Inginier Militari residenti tal-Ordni
ta’ San Gwann, u I-famuz Lorenzo Gafi (1639-1703), li ssupera l-kollegi tieghu fil-
kwantita u l-kwalita tal-kummissjonijiet tieghu'’.

Casanova twieled f’familja ta’ skulturi gewwa 1-Belt Senglea madwar is-sena 1645
minn Michele u Maria Casanova. Missieru kien bennej u skultur tal-gebel, u wiehed
minn hutu- Antonio, kien fl-istess linja ta’ xoghol. Montanaro jghidilna li jezistu sorsi li
jixhdu li sa minn eta zghira Casanova hadem bhala skultur tal-gebel. Fost dawn isemmi
: i

kuntratt irregistrat fl-atti tan-Nutar Pasquale De Lucca li jgib id-data tat-3 ta’ Mejju 1669
fejn Vincenzo u huh Antonio jissemmew bhala ‘mastri scarpellini’ u tqabbdu sabiex
ihottu, jergghu jibnu mill-gdid u jiddekoraw bl-iskultura I-kappella tas-Santissmu
Kur¢ifiss fil-Knisja tal-Patrijiet Frangiskani Minuri tal-Belt Valletta, maghrufa bhala
‘Ta’ Giezu’. L-ahwa Casanova hadmu ukoll fuq programm estensiv ta’ dekorazzjoni
f’kappella ohra fl-istess knisja — dik iddedikata lill-Immakulata Kun¢izzjoni bejn
[-1677 u 1-1679, u ghal dan ix-xoghol thallsu 230 skud. Ghaxar snin gabel, f’Gunju
1669, Vincenzo Casanova kien hadem ukoll fuq il-kaptelli u I-iskultura ta’ madwar it-
twieqi tal-Knisja tad-Dumnikani tal-Belt.

Wiehed jistagsi kif minn skultur tal-gebel imharreg fis-sengha ta’ missieru, Casanova
rnexxielu jasal ghal pozizzjoni ta’ ¢ertu poter u influenza, kif kienet dik ta’ ‘Architectus
Magister Officii Domorum’. Din mhijiex biss I-istorja ta’ Casanova. L-istess Lorenzo
Gafa kellu bidu modest u umli fil-hajja professjonali tieghu. Jidher li Lorenzo, izghar
minn huh Melchiorre (1637-1667) li kien iddestinat i jakkwista fama kbira bhala skultur
tal-barokk, tharreg bhala scalpellino u mmatura f’perit wara li serva bhala apprendist
mal-inginiera militari tal-Ordni ta’ San Gwann. Il-bidu modest ta’ dawn I-iskulturi seta’
lagqaghhom ukoll flimkien. Dan ghaliex fl-1652, insibu membri tal-familji Casanova
u Gafé flimkien ma’ grupp ta’ skulturi tal-gebla Maltin jesegwixxu kummissjoni ta’
dekorazzjoni fil-Capella Torres gewwa 1-Katidral ta’ Siracusa'.

Bhala ‘Architectus Magister Officii Domorum’, Casanova kien membru ta’ kumitat —
‘Officio delle Case’ — i kellu I-poter u 1-gurizdizzjoni li jiddetermina l-kwistjonijiet
kollha 1i kellhom x’jagsmu mal-bejgh u x-xiri ta’ propjeta’ gewwa 1-Belt Valletta, il-
bini ta’ hwienet u binjiet ohra, 1-akkomodazzjoni ta’ kerrejja u t-twaqqiegh tal-bini u
t-tkeccijja ta’ kerrejja f’dawk il-kazijiet fejn il-ligi kienet tkun miksura. Id-dokument
li jaghtina prova ta’ dan il-rwol amministrattiv ta’ Casanova u jgib id-data tat-8 ta’
April 1695, jinkludi dokumentazzjoni ta’ xhieda li nghatat minn Casanova stess fil-
Kurja tal-Isqof fuq il-patrimonju artistiku u l-attribwiti tal-Knisja u 1-Kullegg tal-
Gizwiti tal-Belt. F*din ix-xhieda ffirmata mill-perit, huwa jaghmel enfasi qgawwijja li
kellu l-esperjenza u I-kwalifiki necessarji biex jaghmel din id-dikjarazzjoni. Montanaro
jikkwota minn dokument fejn nsibu lil Casanova jafferma: ‘e’ cio lo so’ perche’ sono
Architetto, e versato in tali materie e pratico nel medesimo Collegio...”". Jidher li
Casanova hadem f’dan il-kullegg imma I-kliem tieghu jhallu lil Montanaro f’in¢ertezza
fuq kienx imqabbad sabiex jaghmel xoghol ta’ skultura u tizjin jew biex jippjana certu
alterazzjonijiet strutturali bhala perit.

Fil-11 ta’ Jannar 1863, attivita vulkanika tal-Etna fi Sqallijja kkawzat terremot qawwi
li nhass fi Sqallija u f’Malta. Fis-16 ta’ Jannar il-Gran Mastru Adrien de Wignacourt
u [-Kunsill hatru kummissjoni ta’ tliet kavallieri: Fra Claudio de Moretton Chabrillan,
Fra Roberto Solaro i/ giovane u Fra Don Ignatio Lores, bl-ghan li _}mvestlgaw bl-
ghajnuna tal-Capo Mastri, il- kundlZZJDm tal-b1n1 fil-Bliet Valletta ;




1I-Katidral tal-Imdina li rega’
nbena wara t-terremot tal-
1693, kellu pjanta ta’ Lorenzo
Gafa, li giet approvata minn
Mederico Blondel flimkien ma’
Giovanni Barbara u Vincenzo
Casanova.

Mederico Blondel, I-Inginier Militari residenti tal-Ordni u 1-Capo Mastri Giovanni
Barbara u Vincenzo Casanova, akkumpanjaw il-kummissarji madwar il-Belt Valletta u
t-tlett ibliet. Ir-rapport li hejjiet il-kummissjoni gie sottomess biss sitt ijiem wara u kien
jinkludi informazzjoni fuq il-bini kollu tal-Belt meqjus li sofra hsarat kbar. Fost dan
il-bini nsibu I-Knisja tal-Gizwiti li semmejna aktar ’il fuq u Michael Ellul jikkonkludi
li x-xogholijiet li ghamel Casanova f’din il-knisja kienu tlSWl_]let ghall-hsara li kkawza
t-terremot!®.

L-istess terremot gab flimkien ghal darb’ohra I-istess Blondel, Barbara u Casanova, din
id-darba fuq progett iehor. I1-Katidral tal-Imdina sofra hsarat kbar bit-terremot tal-1693.
[1-Katidral ma nqgeridtx totalment, izda I-istruttura tieghu kienet qadima u d-decizjoni li
jinbena Katidral gdid fuq is-sit tal-antik kienet giet mehuda hafna qabel. L-idea sabiex
il-Katidral jigi mibni mill-gdid tmur lura sal-1679 meta 1-Kapitlu Katidrali, mheggeg
mill-Isqof Michele Girolamo Molina ddecieda li jibni kor gdid fuq stil barokk ghall-
Katidral Normann tas-seklu XII'7. Ghal dan ix-xoghol tqabbad Lorenzo Gafa li fl-1862
thallas is-somma ta’ 330 skud ghad-dizinn u ghas-supervizjoni tieghu tal-bini tal-kor il-
¢did, u ntrabat sabiex jassisti fil-bini tal-Palazz tal-Isqof u sabiex ihejji mudell tal-injam
tal-Katidral'®. [l-kor baqa’ shih wara t-terremot izda l-bgija tal-binja sofriet hsarat kbar
u dan heggeg il-kapitlu biex jissokta fil-fehma tieghu li jinbena katidral gdid. Fil-11 ta’
April 1693, tliet xhur biss wara t-terremot, il-Kapitlu ddecieda li jibni katidral gdid fuq
il-mudell ipprezentat minn Gafa u approvat minn Mederico Blondel u 1-Capo Mastri
Vincenzo Casanova u Giovanni Barbara.

It-terremot { 1~1 693 1 b1n1 mill-gdid tal-Katidral tal-Imdina huwa prova cara tal-fatt li
~ 'mm Giovanni Barbara u Vmcenzo Casanova kienu j gawdu

diga fil-kuntratt tal-1682 ghall-bini tal-Knisja ta’ San Giljan". 1zda W1ehed Jlstaq31 &
x’gara minn din il-knisja ta’ Casanova? Hija dik li naraw illum? Jew id- destl ta’ din 1l-
knisja kellu jkun simili ghal dak tal-Katidral tal-Imdina li garrab hsarat ﬁt_terremot tal-
1693? Izda nhallu dawn il-konsiderazzjonijiet ghall-edizzjoni li jmiss fejn nattentaw

insibu t-twegibiet ghal dawn il-mistogsijiet. > ’E!
vl
Nikkonkludi dan l-artiklu b’dettal interessanti li jaghtina Montanaro. Fil-bij ograﬁj'a ta’ ﬂ
Casanova li sawwar dan l-awtur, huwa jsemmi li f"Novembru 1676 il-Perit izzewweg
lil Giovanna Grech. Minn dan iz-zwieg twieldet tifla, Augustina, li zzewget lill-bennej
u skultur Pietro Paolo Zahra, li kien gej minn familja ohra ta’ scarpellini. 1zda wild din
il-koppja ma kelliex issegwi din it-tradizzjoni familjari. It-tifel ta’ Augustina ssemma '
Vincenzo, probabbilment ghan-nannu tieghu li kien miet f-1706, u kien hadd hlief il-

pittur ¢elebri — Vincenzo Francesco Zahra (1710-1773)%. : 1 

